
স্বভাৱে ইন্দ্ৰিয়গণ বিষয়ত ৰতি।

তাক নিৰোধিবে পাৰে কাহাৰ শকতি॥

স্থিতপ্ৰজ্ঞ হুই যেবে ইন্দ্ৰিয় দমিবা।

তিনিয়ো লোকত তাক নপাও খুজিয়া॥

ভৈলো শঙ্কামন হৰি বোলন্ত আপুন।

কহয়ো উপায় সখি শুনিয়ো অৰ্জ্জুন॥

অভিমত পায়া যিতো নোহে হৰষিত।

নপালিও দ্বেষ নকৰয় কদাচিত॥

নিলিখিল বিষয় ভোগ কৰয় বশ।

সেহি পুৰুষৰ জানা মন ভৈল বশ॥

মন বশ ভৈলে সবে দুখ হোৱে হানি।

পৰম প্ৰসাদ তেবে পায়ে সেহি প্ৰাণী॥

চিত্তত প্ৰসন্ন ভৈলে কি কহিবো আৰ।

থিৰতৰ বুদ্ধি সখি জানিবাহা তাৰ॥

যাহাৰ ইন্দ্ৰিয় ভৈল বিষয়ত ৰতি।

কদাচিতো নচলে মন ঈশ্বৰক প্ৰতি॥

শাস্ত্ৰ চাই গুৰু উপদেশ দেন্ত যত।

নুপজয় সদবুদ্ধি তাহাৰ মনত॥

নভৈল যাহাৰ বুদ্ধি অতি থিৰতৰ।

সিতো কেনে ৰূপ চিন্তিবেক ঈশ্বৰৰ॥

যাহাৰ নাহিকে ঈশ্বৰৰ ৰূপ ধ্যান।

তাৰ কেনমতে হৈবে ভয় পৰিত্ৰাণ॥

দশোটা ইন্দ্ৰিয় সদা বিষয়ক ধায়ে।

তাহাৰ মনত যিতো একগোটা ঠায়ে॥

মনক প্ৰেৰয় যিতো অনুক্ষণ কৰি।

সেহিটো ইন্দ্ৰিয়ে তাৰ বুদ্ধি নেই হৰি॥

ঈশ্বৰক এৰি বিষয়ত কৰে ধ্যান।

এক গোট ইন্দ্ৰিয়ৰ বল এতমান॥

দশোটায়ে মিলি যাক কৰে আকুলিত।

তবে আউৰ কৈত পাইলা ঈশ্বৰত চিত॥

ব্যৱহাৰৰ চৰ্তাৱলীত বিস্তাৰিত ভাবে চাওক।

